
	1.  Նախագծի 1-ին կետում «259» թիվը փոխարինել «216» թվով:

	
	Ընդունվել է:

	2. Լրամշակել նախագծի 1-ին կետի 3-րդ և 4-րդ ենթակետերը, քանի որ այդ ենթակետերով փոփոխություն է կատարվում ՀՀ կառավարության 2023 թվականի փետրվարի 16-ի N 216-Ն որոշման 5-րդ կետում, մինչդեռ նշված որոշումը չի պարունակում 5-րդ կետ:

	
	Ընդունվել է:
	

	3 Նախագծի 3-րդ կետի 5-րդ ենթակետով Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկի «Նկարագիր» բաժինը լրացվող 10-րդ գլխի 1-ին կետի 7-րդ ենթակետը շարադրել հետևյալ խմբագրությամբ՝
«7) «ապահովում է անձնակազմի հետ կապված պաշտոնական գրությունների, հանձնարարականների և հրամանների կազմումը, հրապարակումը կամ ծանուցումը․»,
Նույն գլխի 3-րդ կետի համարակալման փակագիծը փոխարինել կետով և այդ կետից հանել «առնվազն 1 տարվա համապատասխան աշխատանքային ստաժ» բառերը: 

	
	Ընդունվել է:








Չի ընդունվել, միջին մասնագիտական կրթության պարագայում առնվազն 1 տարվա համապատասխան աշխատանքային ստաժը անհրաժեշտություն է՝ իրեն վերապահված գործառույթներն իրականացնելու համար:

	       4. Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության վարչատնտեսական աշխատողների պաշտոնների անվանացանկի «Նկարագիր» բաժինը լրացնել նոր՝ 11-րդ գլխով «Դռնապանը» վերնագրով՝ համապատասխան բովանդակությամբ:

	
	Չի ընդունվել, քանի որ սույն նախագծի 1-ին կետի 2-րդ ենթակետով հաստատություններին հնարավորություն է ընձեռվում, բացի սույն որոշմամբ սահմանված պաշտոններից, ըստ անհրաժեշտության, սահմանել նաև այլ պաշտոններ՝ կրթության պետական լիազոր մարմնի հետ համաձայնեցված:

	5. Նախագծով ՀՀ կառավարության 2023 թվականի փետրվարի 16-ի
 N 216-Ն որոշումը լրացվող N 3 հավելվածի 1-ին՝ «Տնօրեն՝ հաստատության», գլխի 1-ին կետի 41-րդ ենթակետի «ա» պարբերությունում «սույն օրինակելի կանոնադրության 51-րդ կետի 2-րդ ենթակետում» բառերը փոխարինել «սույն հավելվածի 1-ին կետի 26-րդ ենթակետի «բ» պարբերությունում» բառերով:
       Ընդ որում՝ նախագծով ՀՀ կառավարության 2023 թվականի փետրվարի 16-ի N 216-Ն որոշումը լրացվում է N 3 հավելվածով, սակայն այն հաստատելու մասին դրույթ նախագծով սահմանված չէ: 
Բացի այդ, կարգավորումից դուրս է մնացել տնօրենի՝ տնտեսական աշխատանքի գծով տեղակալի հաստիքն անվանացանկում ներառելու և պաշտոնի նկարագիրը սահմանելու հարցը:

	
	Ընդունվել է:





Չի ընդունվել, նույն տրամաբանությամբ են ձևակերպված որոշման 1-ին և 2-րդ կետերը, որոնք հաստատվել են որոշումն ընդունվելու պահից:

Տնօրենի՝ տնտեսական աշխատանքի գծով տեղակալի հաստիքի մասով առաջարկը չի ընդունվել, քանի որ սույն նախագծի 1-ին կետի 2-րդ ենթակետով հաստատություններին հնարավորություն է ընձեռվում սահմանել նաև այլ պաշտոններ՝ կրթության պետական լիազոր մարմնի հետ համաձայնեցված:

	6. Հարկ է նշել, որ ՀՀ կառավարության 2023 թվականի փետրվարի 16-ի N 216-Ն 
N 1 հավելվածի Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության վարչատնտեսական աշխատողների պաշտոնների անվանացանկի «Նկարագիր» բաժնի 2-րդ՝ «Հաշվապահ հանրակրթական ուսումնական հաստատության», գլխի 1-ին՝ «Աշխատանքային գործառույթները», կետի 
6-րդ ենթակետով սահմանվում է, որ հաշվապահն ապահովում է վարկային գործառնությունների հաշվառումը, իսկ նույն կետի 7-րդ ենթակետով սահմանվում է, որ հաշվապահն ապահովում է փոխառությունների գծով բանկային պարտավորությունների սահմանված ժամկետում մարումը, մինչդեռ ՀՀ կառավարության 27.11.2003 թվականի 
N 1648-Ն որոշման 2-րդ կետով սահմանվում է, որ պետական ոչ առևտրային կազմակերպությունները չեն կարող վերցնել և տրամադրել վարկեր կամ փոխառություններ:
	
	Ընդունվել է:

	7. «Հանրակրթության մասին» օրենքի 12-րդ հոդվածի 16-րդ կետի 11-րդ ենթակետով սահմանվում է, որ տնօրենը՝ համաձայն պաշտոնների անվանացանկի և պաշտոնի նկարագրի` անցկացնում է ուսուցչի թափուր տեղի համար մրցույթը, մանկավարժական կադրերի, դպրոցի օպերատորի և գործավարի (օգնականի), իր տեղակալների, մասնաճյուղի, կառուցվածքային ստորաբաժանումների (մեթոդական միավորումների) ղեկավարների ընտրությունը, կնքում և լուծում է աշխատանքային պայմանագրերը, բաշխում աշխատանքը:
 ՀՀ կառավարության 16 փետրվարի 2023 թվականի N 216 որոշման N 1 հավելվածի Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության վարչատնտեսական աշխատողների պաշտոնների անվանացանկում և «Նկարագիր» բաժնում դպրոցի օպերատորի և գործավարի (օգնականի) պաշտոնները և դրանց նկարագրերը սահմանված չեն, հետևաբար առաջարկում եմ սահմանել դրանք: 
Նկատի ունենալով, որ «Էլեկտրոնային կառավարման և դասավանդման ապահովման մասնագետ»-ի գործառույթները համադրելի են օպերատորի գործառույթներին՝ առաջարկում եմ հաստիքի անվանման համապատասխան փոփոխություն կատարել համապատասխան իրավական ակտերում:
	
	Դպրոցի օպերատորի հաստիքը վերանվանվել է «էլեկտրոնային կառավարման և դասավանդման ապահովման մասնագետ»՝ հաշվի առնելով, որ վերջինս իր գործառույթներով համարվում է մանկավարժական աշխատող, իսկ գործավարի, ինչպես նաև հաստատությունում այլ պաշտոնի նկարագիր սահմանելու հնարավորություն հաստատություններին ընձեռվել է նախագծի 1-ին կետի 2-րդ ենթակետով:



Ընդունվել է: «Հանրակրթության մասին» օրենքի փոփոխությամբ  կվերանայվի դպրոցի «օպերատորի» հաստիքի անվանումը:

	   8.  ՀՀ կառավարության 2023 թվականի փետրվարի 16-ի
 N 216-Ն որոշման N 1 հավելվածի Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկի 1-ին գլխի (Տնօրեն՝ հանրակրթական ուսումնական հաստատության) 1-ին կետի 15-րդ ենթակետում «սովորողներին» բառը փոխարինել «սովորողների կազմը» բառերով՝ այն համապատասխանեցնելով «Հանրակրթության մասին» օրենքի 12-րդ հոդվածի 16-րդ մասի 6-րդ կետի պահանջներին, իսկ նույն հավելվածի Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության վարչատնտեսական աշխատողների պաշտոնների անվանացանկի 1-ին գլխի (Համակարգող՝ հանրակրթական ուսումնական հաստատության) 1-ին կետի 25-րդ ենթակետում «սույն կանոնադրությամբ» բառերը փոխարինել «սույն որոշմամբ» բառերով: 

	
	Ընդունվել է:

	
Կրթության տեսչական մարմին
	
	01/05.1/500-2023
22. 06. 2023

	1. 1-ին կետում «259» թիվը փոխարինել «216» թվով։

	
	Ընդունվել է:

	2. 1-ին կետի 2-րդ ենթակետը շարադրել հետևյալ խմբագրությամբ․ «2) 4-րդ կետը շարադրել հետևյալ խմբագրությամբ.
«4․ Հայաստանի Հանրապետության՝ հիմնական ծրագրեր իրականացնող հանրակրթական ուսումնական հաստատությունում, բացի սույն որոշմամբ սահմանված վարչատնտեսական աշխատողների պաշտոններից, ըստ անհրաժեշտության, կարող են սահմանվել նաև վարչատնտեսական աշխատողների այլ պաշտոններ, որոնց պաշտոնի նկարագիրը սահմանում է հանրակրթական ուսումնական հաստատությունը՝ կրթության պետական լիազոր մարմնի հետ համաձայնեցնելով»»:
	
	Ընդունվել է:

	3. 1-ին կետի 3-րդ ենթակետում «5-րդ կետը շարադրել հետևյալ խմբագրությամբ» բառերը փոխարինել «սահմանել 5-րդ կետ՝ հետևյալ խմբագրությամբ» բառերով, 4-րդ ենթակետում «5-րդ կետը շարադրել հետևյալ խմբագրությամբ.» բառերը փոխարինել «սահմանել 6-րդ կետ՝ հետևյալ խմբագրությամբ.» բառերով, «5» թիվը փոխարինել «6» թվով։

	
	Չի ընդունվել: 
Նոր կետ ավելացնելու դեպքում կիրառելի է  «լրացնել» բառը, նաև կետը խմբագրված չէ:



«5» թիվը փոխարինվել է «6 թվով»:

	4. 2-րդ կետի 1-ին ենթակետից և Հավելված 3-ի 1-ին գլխի 1-ին կետի 13-րդ ենթակետից հանել «նոր չափորոշչով ուսուցում իրականացվող դասարանների ցածր առաջադիմություն ունեցող սովորողների համար» բառերը։
	
	Չի ընդունվել, քանի որ նոր չափորոշչի ներդրման տրամաբանությանը համապատասխան (չկա անբավարար գնահատական, սովորողը չի մնալու նույն դասարանում՝ կրկնելու դասընթացը)՝  կարևորվում է ցածր առաջադիմություն ունեցող սովորողների համար կազմակերպվող երկարօրյա պարապմունքը, որի անմիջական պատասխանատուն տնօրենն է, ուստի գործառույթը սահմանելը անհրաժեշտ է։

	5. 2-րդ կետի 2-րդ ենթակետը հանել։

	
	Չի ընդունվել, հիմնավորումը՝ նախորդ դիտարկման բաժնում։

	6. 4-րդ կետի 1-ին ենթակետի «ա.» պարբերությունում «Սոցիալական մանկավարժ» բառերը փոխարինել «Սոցիալական մանկավարժ՝ Կենտրոնի» բառերով, «Հաստատության» բառը փոխարինել «Կենտրոնի» բառով, «(սոցիալական մանկավարժություն, սոցիալական աշխատանք մասնագիտությունների որակավորմամբ:» բառերը փոխարինել ««(«Սոցիալական մանկավարժություն» կամ «Սոցիալական աշխատանք» մասնագիտությունների որակավորմամբ):» բառերով, «բ․» կետում «Հաստատության» բառը փոխարինել «Կենտրոնի» բառով։
	
	Ընդունվել է։

	7. 3-րդ կետի 5-րդ ենթակետով լրացված նոր՝ 10-րդ գլխի համապատասխան բոլոր կետերում «անձնակազմի կառավարման մասնագետ» բառերը փոխարինել «անձնակազմի փաստաթղթերի կառավարման մասնագետ» բառերով, 1-ին կետի 4-րդ ենթակետում «պատրաստում» բառը փոխարինել «վարում» բառով, 11-րդ ենթակետում «անձնական անձնական» բառերը փոխարինել «անձնական» բառով, 13-րդ ենթակետում «ապահով է» բառերը փոխարինել «ապահովում է» բառով, 3-րդ կետում «Որակավորման պահանջը» բառերը փոխարինել «Որակավորման նվազագույն պահանջները» բառերով, հանել «և առնվազն 1 տարվա համապատասխան աշխատանքային ստաժ» բառերը և թիվը։

	
	Ընդունվել է մասնակի։ Անձնակազմի կառավարման մասնագետը բոլոր կառույցներում նույն ձևակերպմամբ է սահմանվում, որը հիմնականում փաստաթղթերի վարման գործառույթ ունի։






Չի ընդունվել, սույն հաստիքի համար նպատակահարմար է առնվազն 1 տարվա համապատասխան աշխատանքային ստաժ ունենալը՝ հաշվի առնելով հաստատության հաստիքների համար սահմանված որակավորման պահանջները, որոնք պիտի համապատասխանեն  օրենքին և  սույն որոշմանը, և որոշ դեպքերում՝ հատկապես ատեստավորման ժամանակ,  անհրաժեշտություն է լինում դրանք ստուգել։

	8. Հավելված 3-ի «Նկարագիր Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների» գլխի 2-րդ կետի 1-ին ենթակետի 14)-րդ պարբերությունից հանել «(1-ին կետը լրաց. 26.04.18 N 525-Ն)» բառերը, թվերը և կետադրական նշանները։

	
	Ընդունվել է։

	9. Հավելված 3-ում «երեխաներ» բառը փոխարինել «սովորողներ» բառով՝ ըստ համապատասխան հոլովաձևերի։

	
	Ընդունվել է։

	10. Հավելված 3-ի 1-ին գլխի 1-ին կետի 5-րդ ենթակետում «և» բառը փոխարինել  ստորակետով, մանկավարժների բառից հետո լրացնել «տարեկան աշխատանքային պլանները,» բառերով և կետադրական նշանով, 32-րդ ենթակետում «հետո» բառից հետո լրացնել «այն ներկայացնում է լիազորված մարմին» բառերը, 37-րդ ենթակետում «խորհրդի պահանջով նրան» բառերը փոխարինել «խորհրդին» բառով, «ժամկետներում» բառից հետո լրացնել «՝ ըստ պահանջի» կետադրական նշանով և բառերով։
11. Հավելված 3-ի 1-ին գլխի 2-րդ կետի 4-րդ ենթակետի «ե)» պարբերությունից հանել «կատարողականի» բառը։

	
	Ընդունվել է մասնակի։ Տնօրենի գործառույթները խմբագրվել են:


	12. Հավելված 3-ի 2-րդ գլխի 1-ին կետում ավելացնել նոր ենթակետ՝ հետևյալ բովանդակությամբ. «Կանոնակարգում և կազմակերպում է երկարօրյա խմբերի աշխատանքները, կազմում է Հաստատության երկարօրյա խմբերի աշխատանքի կարգացուցակը և աշխատանքի տարեկան պլանը, ապահովում է սովորողների կյանքի և առողջության պահպանման համար անհրաժեշտ պայմանները:», 1-ին կետի 3-րդ ենթակետում «մասնագիտական» բառից հետո լրացնել «գործունեության արդյունավետության բարձրացման նպատակով» բառերը։

	
	Ընդունվել է։







	13. Հավելված 3-ի 2-րդ գլխի 2-րդ կետի 1-ին ենթակետի «ա)» պարբերությունից,  3-րդ գլխի 2-րդ կետի 1-ին ենթակետի «ա)» պարբերությունից հանել ««Կրթության առանձնահատուկ պայմանների կարիք ունեցող անձանց կրթության մասին»» և ««Կրթության պետական տեսչության մասին»» բառերը և կետադրական նշանները, 2-րդ կետի 1-ին ենթակետի «գ)» պարբերությունից հանել «օգնության» բառը։

	
	Ընդունվել է։

	14. Հավելված 3-ի 3-րդ գլխի 1-ին կետի 3-րդ ենթակետում «տնօրենի դաստիարակչական աշխատանքի գծով տեղակալի»  բառերը փոխարինել «տնօրենի՝ կրթադաստիարակչական աջակցությունների գծով տեղակալի» բառերով։

	
	Կետը խմբագրվել է։

	15. Հավելված 3-ի «Նկարագիր Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների» գլխի 1-ին կետի 1-ին ենթակետում կրկնվել է «13)» համարը։

	
	Ընդունվել է։

	Առաջարկում ենք նաև՝
1. ՀՀ կառավարության 2023 թվականի փետրվարի 16-ի N 216-Ն որոշման՝ 
· Հավելված N 1-ում մանկավարժական աշխատողների անվանացանկում ավելացնել «Երկարօրյա խմբի մանկավարժական աշխատող» պաշտոնը։

	
	Չի ընդունվել։
Ցածր առաջադիմություն ունեցող սովորողների երկարօրյա պարապմունքները վարելու են դասավանդող ուսուցիչները, որոնք վարձատրվելու են հաստատությանը տրվող ֆինանսավորման հաշվին։

	· [bookmark: _Hlk137802773]Հավելված N 1-ի 1-ին գլխի՝ «Տնօրեն՝ հանրակրթական ուսումնական հաստատության» 1-ին կետի 2-րդ ենթակետը շարադրել հետևյալ խմբագրությամբ՝ «Հաստատության կառավարման խորհրդի (այսուհետ՝ խորհուրդ) հաստատմանն է ներկայացնում Հաստատության զարգացման ծրագիրը, դրա իրականացումն ապահովող տարեկան գործողությունների ժամանակացույցը», 7-րդ և 14-րդ ենթակետերում «կրթական ծրագրերի» բառերը փոխարինել «հանրակրթական ծրագրերի» բառերով, 8-րդ ենթակետը շարադրել հետևյալ խմբագրությամբ․ «կրթության կառավարման տեղեկատվական համակարգում ձևավորում և հաստատում է ուսումնական գործընթացի կազմակերպման համար անհրաժեշտ հաստիքների անվանացանկը», 17-րդ ենթակետից հանել «իրականացնում է հսկողություն առարկայական մեթոդական միավորումների աշխատանքների համակարգման   նկատմամբ» բառերը, «խորհրդի» բառերից հետո լրացնել «և առարկայական մեթոդական միավորումների» բառերը, 18-րդ ենթակետում «դասաբաշխում» բառից հետո հանել «ուսումնադաստիարակչական աշխատանքների տարեկան պլանը,  ներդպրոցական վերահսկողության պլանը» բառերը։

	
	ՉԻ ընդունվել, Հաստատության կառավարման խորհուրդն այլևս չի հաստատումտնօրենի կազմած զարգացման ծրագիրը, այլ վերջինս ներկայացվում է փորձաքննության, որի դրական եղրակացության և հարցազրույցի դրական արդյունքի հիման վրա ներկայացվում է նշանակման։

Ընդունվել է։






ՉԻ ընդունվել, նոր կառավարման համակարգի անցած հաստատությունների տնօրենը բովանդակային մասի ողջ պատասխանատվությունն է կրում, ուստի ներկայացված առաջարկներում նշված բաղադրիչները հանելը նպատակահարմար չէ, դրանք պետք է քննարկվեն և հաստատվեն։

	· Հավելված N 1-ի 2-րդ գլխի 1-ին կետի 1-ին ենթակետը շարադրել հետևյալ խմբագրությամբ․ «Ապահովում է Հաստատությունում ուսումնադաստիարակչական գործընթացի կազմակերպումը, հանրակրթական ծրագրերի կատարումը, էլեկտրոնային մատյանի լրացման աշխատանքները, դասավանդման որակը և սովորողների` կրթական չափորոշիչներով սահմանված գիտելիքների, կարողությունների և հմտությունների առնվազն պարտադիր նվազագույն մակարդակը և մանկավարժահոգեբանական աջակցության ծառայություններ տրամադրող աշխատողներին մեթոդական շարունակական օժանդակությունը», 10-րդ ենթակետից հանել «ղեկավարում է առարկայական մեթոդական միավորումների աշխատանքները» բառերը։

	
	Չի ընդունվել, առաջարկվող փոփոխությամբ  սահմանված պարտականությունների որևէ փոփոխություն տեղի չի ունենա։ Ավելին, «Ապահովում է» ձևակերպումը գործառույթները կվերագրի տեղակալին, այնինչ վերջինս պատասխանատու է դրանց կատարման համար։














	· Հավելված N 1-ի 4-րդ գլխի 1-ին կետի 7-րդ ենթակետից հանել «, առաջադիմությանը նպաստող կամ խոչընդոտող գործոնների բացահայտում» կետադրական նշանը և բառերը (կրկնվում է 11-րդ ենթակետում)։

	
	Չի ընդունվել, ուսուցչի պարտականություններում նշվածը կարևոր գործոն է, որը նաև նպաստում է օբյեկտիվ գնահատում իրականացնելուն։

	· Հավելված N 1-ի վարչատնտեսական աշխատողների պաշտոնների նկարագրերի 1-ին գլխի 1-ին կետի 10-րդ ենթակետում «կրթական ծրագրերի» բառերը փոխարինել «հանրակրթական ծրագրերի» բառերով։
2. «Հանրակրթության մասին» օրենքի՝ 
· 12-րդ հոդվածի 16-րդ մասի 13-րդ կետում «կազմում է» բառը փոխարինել «հաստատում է» բառով, «և» բառից հետո լրացնել «կազմում է» բառով, 19-րդ կետում, 19-րդ մասի 8-րդ կետում «կրթական ծրագրերի» բառերը փոխարինել «հանրակրթական ծրագրերի» բառերով։
· «Հանրակրթության մասին» օրենքի 12-րդ հոդվածի 16-րդ մասի 7-րդ կետը «տարեկան պլանը» բառերից հետո լրացնել «ներդպրոցական վերահսկողության պլանը» բառերով։

Ներկայացված առաջարկությունները քննարկելու և դրանք չընդունելու դեպքում խնդրում եմ պատճառների մասին տեղեկացնել տեսչական մարմնին։

	
	Ընդունվել է։ Որոշման ողջ տեքստում «կրթական ծրագրեր» բառերը բոլոր հոլովաձևերով առաջարկվում է փոխարինել «հանրակրթական ծրագրերի» բառերով։


«Հանրակրթության մասին» օրենքի փոփոխությունների ժամանակ հաշվի կառնվեն։ 












	
ՀՀ տարածքային կառավարման և ենթակառուցվածքների նախարարություն
	
	ԳՍ/15.2/18802-2023
26. 06. 2023

	·       Որոշման նախագծի 1-ին կետի 4-րդ ենթակետի դրույթները շարադրել որպես որոշման մեջ կատարվող լրացում` հաշվի առնելով նաև այն հանգամանքը, որ ՀՀ կառավարության 2023 թվականի փետրվարի 16-ի N216-Ն որոշման «Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության վարչատնտեսական աշխատողների պաշտոնների» անվանացանկում ևս ընդգրկված են այնպիսի պաշտոններ, որոնք վերաբերելի են և տարածվում են հանրակրթական հիմնական ծրագրեր իրականացնող բոլոր այն ուսումնական հաստատությունների վրա, որոնք անցում են կատարում «Հանրակրթության մասին» ՀՀ օրենքով սահմանված կառավարման նոր համակարգի:

	
	Ընդունվել է։












	 Հավելված 1-ում Հայաստանի Հանրապետության  հիմնական ծրագրեր իրականացնող հանրակրթական ուսումնական հաստատության վարչատնտեսական աշխատողների պաշտոնների նկարագրում վարչատնտեսական մասի համակարգողի 1.2) ենթակետը շարադրել հետրյալ խմբագրությամբ. «Տնօրենի հետ իրականացնում է ուսումնական գործընթացի պլանավորման համար անհրաժեշտ պայմանների ապահովում:

 
	
	ՉԻ ընդունվել, ուսումնական գործընթացի պլանավորման համար հատուկ պայմաններ անհրաժեշտ չեն։

	· Ուսումնական հաստատության անձնակազմի կառավարման մասնագետի պաշտոնն ընդգրկել Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների անվանացանկում, իսկ պաշտոնի նկարագիրը՝  Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների նկարագրում,

	
	ՉԻ ընդունվել, անձնակազմի կառավարման մասնագետը չի կարող համարվել մանկավարժական աշխատող, իր գործառույթներն ուսումնադաստիարակչական չեն, այլ փաստաթղթային գործընթացների ապահովման հետ են կապված։

	«Վարչատնտեսական համակարգող՝ հանրակրթական ուսումնական հաստատության» գլխի.
· 1-ին մասի 2-րդ կետը շարադրել. 
«Տնօրենի ներկայացմամբ՝ ապահովում է անհրաժեշտ պայմաններ՝ ուսումնական գործընթացի կազմակերպման համար»,

	
	Չի ընդունվել, առաջարկը սահմանված է 10-րդ կետում։

	· 3-րդ կետից հանել «արտաքին և ներքին գնահատման արդյունքների վերաբերյալ 
               տեղեկանքը» բառերը,

	
	Ընդունվել է։

	· 4-րդ կետը շարադրել ․
               «4․Կրթության կառավարման տեղեկատվական համակարգում ձևավորված  տարիֆիկացիան ներկայացնում է լիազոր մարմնի հաստատմանը,

	
	ՉԻ ընդունվել, քանի որ տարիֆիկացիան էլեկտրոնային համակարգում է ձևավորվում, և լիազոր մարմնի հաստատմանը ներկայացնելու անհրաժեշտություն չկա։

	·   3-րդ մասում «գործառույթներ ունեցող» բառերից հետո ավելացնել «պետական ոլորտի» բառերը՝ հանելով «(անկախ պետական կամ մասնավոր ոլորտում կատարած աշխատանքի)» բառերը:

	
	Հաշվի առնելով, որ «Հանրակրթության մասին» օրենքում համակարգողի և տնօրենի համար սահմանված պահանջները խմբագրման անհրաժեշտություն են ունենում՝ կապված նոր մեխանիզմով գործընթացի իրականացումն ու բացահայտվող խնդիրները, կետը համապատասխանեցվում է օրենքի պահանջին։ Օրենքում ամբողջությամբ խմբագրվել է պահանջը։

	Արդարադատության նախարարություն
	
	01/27.2/37077-2023
15.08.2023

	1. «Հայաստանի Հանրապետության կառավարության 2023 թվականի փետրվարի 16-ի N 216-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում անհրաժեշտ է «որոշման» բառից հետո լրացնել «մեջ կատարել հետևյալ փոփոխություններն և լրացումները՝» բառերը:

	
	 Ընդունվել է:


	2. Նախագծի 1-ին կետի 1-ին ենթակետով նախատեսվող փոփոխության վերաբերյալ հարկ ենք համարում նշել, որ Հայաստանի Հանրապետության կառավարության 2023 թվականի փետրվարի 16-ի N 216-Ն որոշման (այսուհետ՝ Որոշման) 3-րդ կետով սահմանված՝ համապատասխան որոշումն ուժը կորցրած ճանաչելու վերաբերյալ կարգավորումն արդեն իսկ գործարկվել է: Ուստի, Նախագծով չի կարող փոփոխության ենթարկվել Որոշման 3-րդ կետը, և Նախագծի 1-ին կետի 1-ին ենթակետով նախատեսվող համապատասխան կարգավորումն անհրաժեշտ է լրացնել Որոշման մեջ նոր կետի տեսքով:

	
	 Ընդունվել է: Համարակալումը վերանայվել է:

	3. Նախագծի 1-ին կետի 1-ին և 2-րդ ենթակետերում «հետևյալ բովանդակությամբ» բառերն անհրաժեշտ է հանել, իսկ 2-րդ ենթակետում առկա «լրացնել նոր խմբագրությամբ» բառերը փոխարինել «շարադրել նոր խմբագրությամբ» բառերով:


	
	 Ընդունվել է:



	4. Նախագծի 1-ին կետի 2-րդ ենթակետով խմբագրվող 4-րդ կետի համաձայն՝ Հայաստանի Հանրապետության` հիմնական ծրագրեր իրականացնող հանրակրթական ուսումնական հաստատությունում, բացի սույն որոշմամբ սահմանված վարչատնտեսական աշխատողների պաշտոններից, ըստ անհրաժեշտության, կարող են սահմանվել նաև վարչատնտեսական աշխատողների այլ պաշտոններ, որոնց պաշտոնի նկարագիրը սահմանում է հանրակրթական ուսումնական հաստատությունը՝ կրթության պետական լիազոր մարմնի հետ համաձայնեցնելով:
Այս առումով հարկ ենք համարում նշել, որ Նախագծի նախաբանում անհրաժեշտ է լրացնել նաև վերոգրյալ իրավասությունն ամրագրող լիազորող նորմը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումը, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	
	Հհանրակրթական ուսումնական հաստատությունը ըստ անհրաժեշտության կարող է սահմանել վարչատնտեսական աշխատողների այլ պաշտոններ (օրինակ՝ գնումների մասնագետ կամ ֆինանսատնտեսական գծով տեղակալ)՝ կրթության պետական լիազոր մարմնի հետ համաձայնեցնելով,  որը կհաստատվի անհատական իրավական ակտով:

	5. Նախագծի 1-ին կետի 4-րդ ենթակետով լրացվող 6-րդ կետում և Նախագծով հաստատվող հավելված 3-ի (այսուհետ՝ Հավելված 3)  ողջ տեքստում  «օրենք» բառից հետո «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջը:

	
	Ընդունվել է:
	

	6. Նախագծի 1-ին կետի 4-րդ ենթակետից հետո անհրաժեշտ է լրացնել 5-րդ ենթակետ, որով կսահմանվի, որ Հայաստանի Հանրապետության կառավարության 2023 թվականի փետրվարի 16-ի N 216-Ն որոշումը լրացվում է նոր՝ 3-րդ հավելվածով:

	
	Ընդունվել է:

	7. Հավելված 3-ում առկա 5-րդ կետով նախատեսվող որոշման ուժի մեջ մտնելու վերաբերյալ դրույթը անհրաժեշտ է նախատեսել Նախագծում առանձին կետի տեսքով, այլ ոչ թե Հավելված 3-ում:

	
	Ընդունվել է:

	8. Նախագծի 2-4-րդ կետերով նախատեսվող կարգավորումն անհրաժեշտ է սահմանել Նախագծի 1-ին կետի ենթակետերի տեսքով՝ ապահովելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։

	
	Ընդունվել է ի գիտություն:
Հաշվի առնելով, որ նախագծով առաջարկվող լրացումները ունեն ենթակետեր, որոնք ունեն իրենց ենթակետերը, ուստի 2-4-րդ կետերով առաջակվող լրացումները 1-ին կետի ենթակետերով լրացնելը նպատակահարմար չէ:

	9. Նախագծի 2-րդ կետի 2-րդ ենթակետի գ. պարբերությունում «կրթության» բառից առաջ անհրաժեշտ է լրացնել «8)» թիվը:

	
	Ընդունվել է:

	10. Նախագծի 2-րդ կետի 4-րդ ենթակետում «նոր նախադասությամբ՝ հետևյալ բովանդակությամբ.» բառերն անհրաժեշտ է հանել, իսկ «նպատակով:»» բառից հետո լրացնել «բառերով» բառը:

	
	Ընդունվել է:

	11. Նախագծի 3-րդ կետի 2-րդ ենթակետում հարկավոր է վերանայել գլխի վերնագիր, քանի որ նման վերնագրով գլուխ առկա չէ:
	
	Ընդունվել է:

	12. Նախագծի 3-րդ կետի 2-րդ ենթակետի ա. պարբերությունում «կետից» բառն անհրաժեշտ է փոխարինել «ենթակետից» բառով, իսկ Նախագծի 3-րդ կետի 2-րդ ենթակետի բ. պարբերությունում «որոշմամբ» բառը փոխարինել «հավելվածով» բառով:

	
	Ընդունվել է:

	13. Նախագծի 3-րդ կետի 4-րդ և 5-րդ ենթակետերում անհրաժեշտ է ամբողջությամբ հիշատակել համապատասխան գլուխների վերնագրերը՝ տարընթերցումներից խուսափելու համար:
	
	Ընդունվել է:

	14.Նախագծի 3-րդ կետի 6-րդ ենթակետում «նույն գլուխը» բառերն անհրաժեշտ է փոխարինել «1-ին կետը» բառերով:

	
	Ընդունվել է:

	15. Նախագծի 3-րդ կետի 9-րդ ենթակետով լրացվող 10-րդ գլխում և Հավելված 3-ի ողջ տեքստում անհրաժեշտ է ապահովել կետերի և ենթակետերի հերթական համարակալման պահանջը, իսկ չհամարակալված պարբերությունները համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։

	
	Ընդունվել է ի գիտություն:

	Վարչապետի աշխատակազմի սոցիալական հարցերի վարչություն
	
	

	 Որոշման նախագծի 5-րդ կետը լիազորող նորմ չունի: 
	
	Ընդունվել է, կարգավորումը հանվել է նախագծից:

	«Տնօրեն՝ հանրակրթական ուսումնական հաստատության» գլխի 1.8-րդ՝ «կրթության կառավարման տեղեկատվական համակարգում (այսուհետ՝ ԴԿՏՀ) ձևավորում և հաստատում է ուսումնական գործընթացի կազմակերպման համար անհրաժեշտ հաստիքների անվանացանկը» ենթակետում վերանայել «անվանացանկը» ձևակերպումը, քանի որ տնօրենը նման լիազորություն չունի:
	
	Ընդունվել է, «անվանացանկը» ձևակերպումը փոխարինվել է «կազմը» բառով:

	«Ուսուցիչ՝ հանրակրթական ուսումնական հաստատության» գլխի 3-րդ ենթակետում պարզ չէ, թե ինչու է երկարօրյան նախատեսվում միայն  ցածր առաջադիմությամբ երեխաների համար, գուցե աշխատող ծնողների դեպքում ևս նախատեսվի: 

	
	Հայաստանի Հանրապետության կրթության, գիտության, մշակույթի և սպորտի նախարարի 2020 թվականի հոկտեմբերի 13-ի N 38-Ն հրամանով հաստատված  կարգում սոցիալապես անապահով ընտանիքների երեխաների, աշխատող ծնողների, դասապատրաստման համար կազմակերպվող երկարօրյա խմբերի մասին կարգավորումներ կան: Նոր չափորոշի ներդրման շրջանակում նախատեսվում է հաստատություններում  կազմակերպել երկարօրյա պարապմունք ցածր առաջադիմություն ունեցող երեխաների համար, և այդ երկարօրյա խմբերը չեն կարող  լինել նույնը:

	«Սոցիալական մանկավարժ՝ հանրակրթական ուսումնական հաստատության» գլխի 1.17-րդ ենթակետում պարզ չէ, թե ինչ սկզբունքով է  «կապ է պահպանում»  Հաստատության, Տարածքային մանկավարժահոգեբանական աջակցության կենտրոնի և մասնագիտացված ուսումնական հաստատության միջև:
	
	Ընդունվել է, խմբագրվել է, «կապ է պահպանում»  բառերը ձևակերպումից հանվել են, քանի որ նշված կառույցների հետ աշխատանքը ևս համագործակցություն է:

	«Վարչատնտեսական մասի համակարգող՝ հանրակրթական ուսումնական հաստատության» գլխի 1.4 ենթակետից արտաքին և ներքին գնահատման վերաբերյալ կարգավորումը հանելու դեպում որևէ ձևով այն ներկայացվելու՞ է:
	
	Սույն գործառույթը ամբողջովին բովանդակային բնույթ է կրում, որը սահմանված է և՛ հին մեխանիզմով աշխատող, և՛ կառավարման նոր համակարգի անցած հաստատությունների տնօրենի գործառույթներում:

	Հաշվապահի գործառույթներից վարկային գործառնությունների և փոխառությունների գծով բանկային պարտավորությունների՝ սահմանված ժամկետում մարման մասին կարգավորումը հանելու դեպքում ո՞մ կողմից է իրականացվելու:
	
	Պաշտոնի նկարագիրը սահմանելուց հետո հաշվապահի գործառույթների մասով կատարված վերլուծության արդյունքում պարզ դարձավ, որ ուսումնական հաստատությունների համար նման գործընթացներ չեն իրականացվում, ուստի այդպիսի լիազորություն սահմանելու անհրաժեշտություն չկա:

	«Հաստատությունում երկու հաշապահ լինելու դեպքում գործառույթները բաշխվում են երկու պաշտոնների միջև»  ձևակերպման մասով պարզ չէ՝ որ դեպքում կարող են լինել երկու հաշվապահ և ինչպես է իրականացվելու բաշխումը:
	
	Ընդունվել է ի գիտություն: Հանվել է կարգավորումը:
Կառավարման նոր համակարգի անցնելու դեպքում  հաշվապահը կարող  միժամանակ համատեղել նաև այլ հաստատության հաշվապահության գործառույթը՝ հաշվի առնելով, որ այն շատ ծավալուն և աշխատատար չէ: Բացի այդ, այդ գործառույթը կարող է պատվիրակվել իրավաբա նական անձին, ուստի մեկ հաշվապահը բավարար է հաստատության համար:

	«Անձնակազմի կառավարման մասնագետ՝ հանրակրթական ուսումնական հաստատության» գլխի 1.14-րդ ենթակետում «Հաստատությունում անձնակազմի կառավարման մասնագետ չլինելու դեպքում նշված գործառույթներն իրականացնում է գործավարը» կարգավորումը խնդրահարույց է, քանի որ գործավարի հաստիքի համար սահմանված են այլ պայմաններ և հմտություններ, որոնք նույնական չեն անձնակազմի կառավարման մասնագետի համար պահանջվող պայմանների և հմտությունների հետ, հետևաբար ճիշտ չէ  է գործավարին նման լիազորությամբ օժտելը։


	
	Ընդունվել է,կարգավորումը հանվել է:

	
	
	

	
	
	



